
Saksutgreiing: 

 
Kommunal- og moderniseringsdepartementet foreslår i vedlagte høringsnotat endringar i lov om 
interkommunale selskap (IKS-lova). Departementet foreslår å gje representantskapet og styret i 
interkommunale selskap muligheit for å ha fjernmøte samt signere møteprotokoll ved bruk av 
elektronisk signatur. Interkommunale selskap har tilgang til dette i dag etter ei midlertidig endring i 
lova, «§ 2 i midlertidig lov 6. november 2020 nr. 126 om unntak fra kommuneloven og IKS-loven»  
der det blei gitt unntak frå blant anna IKS-lova som følge av covid-19. Den midlertidige lova 
opphevast 1. juni 2021, og departementet foreslår å vidareføre disse endringane som ei varig 
løysning. 
 
I høyringsnotatet står det fylgjande om gjeldane rett:  
Et interkommunalt selskap skal både ha et representantskap og et styre, jf. IKS-loven §§ 6 
og 10. Representantskapet er selskapets øverste myndighet, og behandler blant annet 
selskapets regnskap, budsjett og økonomiplan. Selskapet skal også ha et styre som blant 
annet har ansvaret for forvaltningen av selskapet. Dersom et interkommunalt selskap skal 
avvikles, skal representantskapet oppnevne et avviklingsstyre, se § 33. 
Saksbehandling i representantskapet, styret og avviklingsstyret skal gjennomføres i møter, jf. 
IKS-loven §§ 8, 11 og 33. Loven gir ikke hjemmel for å gjennomføre fjernmøter. I 
forarbeidene til IKS-loven forutsettes det at møter i representantskapet skal være fysiske 

møter med alle representantene til stede. Departementet har i en tolkningsuttalelse åpnet for 
at styremøter kan gjennomføres ved fjernmøter, men ikke innfortolket samme åpning for 
representantskapet. 
Til sammenligning gir kommuneloven § 11-7 en vid adgang for organene i kommunene og 
interkommunale samarbeid etter kommuneloven til å holde fjernmøter. Representantskapene 
i både kommunalt oppgavefellesskap og interkommunale politiske råd kan ha fjernmøter. 
 
Vurdering: 
Ny kommunelov opnar altså opp for at fjernmøte kan gjennomførast i alle kommunale politiske 
organ, interkommunale samarbeid, det same gjer den for representantskapa i kommunale 
oppgåvefellesskap og interkommunale politiske råd. IKS –lova har ikkje gjort den sama fortolkinga 
når det gjeld særskilt representantskapets moglegheit for å møtes via fjernmøte/digitale 
møteplattformar. Bruk av fjernmøte, og digitale plattformar har under pandemien vore ein god  
erstatning for den fysiske møteplassen, men den kan ikkje erstatte den. Det er viktig at når ein 
opnar opp for fjernmøte i politiske organ, interkommunale samarbeid og no med forslag til 
lovendring i IKS-lova at prinsipp for møteoffentlegheit og deltaking blir godt ivareteke. Fjernmøte 
kan vere eit godt alternativ for å korte ned på arbeidsreiser og tidsbruk og med det og sikre større 
deltaking, slik lovendringsforslaget beskriv, men ein må ikkje gløyme at representantskap og 
styrer for IKS er viktige demokratiske arenaer der avgjernade beslutningar skal takast. I slike 
samanhengar er det ofte naudsynt å kunne ta ein prat i ein pause, søkje konsensus og kome fram 
omforeinte avgjersler. Dette er ikkje like enkelt å få til på digitale plattformar.  
 
Korleis utviklinga vil bli framover veit ein ikkje, det er tatt store sprang og digitale fjernmøte har 
blitt ein ny møteform som dei aller fleste no mestrar. Slik var det ikkje for eit år sida. Forslag til 
lovendring er bygga på erfaringar som er gjort med unntaket som no har vore i knapt eit år, og 
departementet argumenterer med at endringa ikkje er til hinder for reel deltaking og at det kan 
vere eit godt supplement til fysiske møte.  
 

Rådmannen si tilråding: 

Kommunestyret i Seljord kjem med fylgjande høyringsuttale til «Forslag til endringar i lov om 
interkommunale selskaper»; 
Seljord kommune stør endringa og ser at fjernmøte via digitale plattformar kan vere eit godt 
supplement for den fysiske møtearenaen. Vi meiner likevel at fjernmøte ikkje kan erstatte den 
fysiske møtearenaen. Vi er usikre på om bruk av fjernmøte sikrar god møteoffentligheit og bidrar 
til at demokratiske beslutningar blir like tilgjengelege for offentlegheita når møtearenaen ikkje er 
fysisk.  Seljord kommune ber med bakgrunn i dette, at departementet vurderer korleis ein skal 
sikre møteoffentligheit og reel deltaking fyre lovendringa trer i kraft.  
 
 
 
 

Handsaming i Kommunestyret - 04.02.2021  

Rådmannen si tilråding vart samrøystes vedteke. 
 

Vedtak i Kommunestyret - 04.02.2021 

Kommunestyret i Seljord kjem med fylgjande høyringsuttale til «Forslag til endringar i lov om 
interkommunale selskaper»; 

Seljord kommune stør endringa og ser at fjernmøte via digitale plattformar kan vere eit godt 
supplement for den fysiske møtearenaen. Vi meiner likevel at fjernmøte ikkje kan erstatte den 
fysiske møtearenaen. Vi er usikre på om bruk av fjernmøte sikrar god møteoffentligheit og bidrar 
til at demokratiske beslutningar blir like tilgjengelege for offentlegheita når møtearenaen ikkje er 
fysisk. Seljord kommune ber med bakgrunn i dette, at departementet vurderer korleis ein skal 
sikre møteoffentligheit og reel deltaking fyre lovendringa trer i kraft. 

